
□□ Couh Senz ingj

▲Vunzmbanj naengh laj
gorungz hung gangjgoj.

▲Vunzmbanj baij gai byaek singjsien.

Gizneix gorungz geq sang daemxmbwn, rumzliengz cifefe; gizneixvunzmbanj simsoh gaenxhong, dep-gyawj swyenz……Bodaemzbenj, aenmbanj iq diegbya gungzndoq bya sanghophumx、moix vunz bingzyaenz mizreihnaz mbouj daengz 3 moux neix,youq gak gyaiq bangcoengh lajde,roengzrengz guh song sam bi seizgan,haenqrengz gaijndei vanzging aen-mbanj、coicaenh hongsaeh hwngfatcaeuq gyagiengz ndaw mbanj guenj-leix, caezsim okrengz hwnjguh mbanjguhyiengh cunghab, ndaej bienq-baenz aenmbanj moq sevei cujyi mizdaegsaek Bouxcuengh roen doengraemx doeng、cinghseuq gyaeundei、hongsaeh hwngvuengh ndeu.Bodaemzbenj dieg youq baih-doengbaek Nazmaj Cin LiengzgingGih Namzningz Si, liz cin cwngfuj6 goengleix gyae. Daengx mbanj 320ranz 1332 vunz, Bouxcuengh ciemq84% ; miz reihnaz 4000 lai moux,gaxgonq gak ranz gag ndaem oij、haeuxnaz、 duhdoem、 gvehoengz、lwgmanh daengj doenghgo, 2012nienz daengx mbanj moix vunzbingzyaenz cinghsouhaeuj 3800

maenz. Bi 2013 ndwen 7 ngoenz 9,Cunghgung Cunghyangh Cwngcigizcangzveij、 Gozvuyen cungjlij LijGwzgyangz bae daengz ndaw mbanjcunzyawj diuyenz, guh le aen cijsiyouqgaenj“hawj minzseng gaijndei,hawj yinzminz habhoz”neix. Namz-ningz Si riengzlaeng couh dinghBodaemzbenj guh mbanj guhyienghcunghab, ciuq gij iugouz“Namzningzceiq ndei、Guengjsae caiqlij daengxguek itlouz”bae hwnjguh, coih diuzroen doeng mbanj 5.65 goengleix, coihbaenz 4 diuz roen doeng gij mbanj wnqgungh 4.32 goengleix, coih 10 diuzroen ndaw mbanj gungh 4 goengleix,luengqhongh bienq geng 40 diuz,hawj roen mbanj doeng seiqlengq.Bodaemzbenj hopheux 4360moux diegdeih guh faenzcieng,yinxhaeuj seiq aen giyez gyaeujlungzndaw si nungzyez guhdaeuz gohgihamzliengh sang、 daiqdoenghnaengzlig ak、guhyiengh yauqwngqhung haenx haeuj mbanj, ndaemganqmaknongzgoet、 makgam、 gosisauxcaeuq laebguh aen suen gangbungzbyaek gve yawjngonz mbaetaeuhanghmoeg, daengx bo reihnaz

doengjit riuzcienj baundaem, vunz-mbanj bang giyez dajgoeng, gawqsou ndaej cienzco youh lingx ndaejngaenzhong, souhaeuj bi beij bi lai,daengz bi’gvaq daengx bo vunzmbanjbingzyaenz cinghsouhaeuj gaenqmauhgvaq 15000 maenz; vunzmbanjlij youq dieghoengq caeuq song henzroen ndaw mbanj ndaem le gomak-gaivaiz、gomakbenjdauz、gomaknamcaeuq gak cungj gak yiengh govagorum, cang lumj aensuen va faexswnghdai ranghloqhwngq haenx nei,loegheu gyaeundei.Bodaemzbenj youq guh ndeihong ginghci doengzseiz, caemhlaemxsim guh ndei hong vwnzvandaw mbanj, laebbaenz le doihfwenleuxloh、 doihgyonghwet、 doihHeiqbegvah、 doihlamzgiuz daengj,ngoenzciet ngoenz hongsoeng, vunz-mbanj cungj comz youq giz ndeu eufwen diuq foux, yienjheiq dwkgiuz,nauhyied dangqmaz, hawj cingsaenzvwnzva swnghhoz vunzmbanj laicungj lai yiengh, daengx mbanjyienh’ok gij yiengh ndei caezsimdoxhuz、bingzan onjdingh、haenq-rengz guh baenaj ndeu.

Yienghmbanj Bienq Moqsup Gingj Gyaeundei Lumj Veh
Bodaemzbenj:

坛板坡：面貌日益新 风景美如画

▲ Vunzmbanj haeuj giyez
ndaw mbanj dajgoeng.

◀ Vanj laeujhaeux van gingq
bouxhek. ▲Faex heu raemx saw heux mbanj moq.

▲Gyoengq canghfwen eu
fwenleuxloh.

▲ Gvangjcangz aenmbanj
gvangq youh bingz.

◀Roen doeng raemx doeng yiengh mbanj gyaeundei.

▲Gyoengq lwgnyez ndaw
mbanj angqyangz guhcaemz.


